
利劍

作者：韩愈　唐

本作品收錄於《昌黎先生集》

此詩次汴州亂後，不平之氣，略見於此。

利劍光耿耿，佩之使我無邪心。故人念我寡徒侶，[1]持用贈我比知音。我心如冰劍如雪，

不能刺讒夫，使我心腐劍鋒折。決雲中斷開青天，噫！劍與我俱變化歸黃泉。[2]

註釋

↑ 寡或作無，徒或作儔。

↑ 晉雷煥得酆城寶劍，一與張華，一自佩。華誅，劍失所在。煥死，其子持過延平津，

忽於腰間躍出，墮水化為兩龍而去。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

